
L Æ S I S S T E F N A  L E I K -  O G
G R U N N S K Ó L A  H Ú N A Þ I N G S

V E S T R A



Stuðningur foreldra og þátttaka þeirra í skólastarfi
skiptir miklu máli fyrir námsárangur barna og líðan

þeirra. Umhyggja og velferð barna verður best tryggð
í góðu samstarfi milli foreldra og skóla svo að barnið

fái sem best notið sín í leik og starfi.

Í þessum bæklingi eru allar helstu upplýsingar um
áherslur í lestrarþjálfun fyrir þitt barn sem og aðrar
mikilvægar upplýsingar fyrir velferð barnsins þíns í

skólanum.

Færni til
framtíðar

Vissir þú að
barnið þitt þarf að
sofa 10-13 klst á
sólarhring til þess

að ná fullum
svefni?



Heimalestur
Til að ná góðri lestrarfærni og leshraða þarf að

þjálfa sig jafnt og þétt. Æfingin skapar
meistarann á þar vel við. Því er mikilvægt að

lesið sé fyrir börn á öllum aldri og þegar börn
hafa færni til lesi þau daglega, ekki einungis í

skólanum heldur einnig heima. Verum góð
fyrirmynd, horfum á styrkleika barnsins,

hvetjum það áfram og hrósum. 

Fylgist þú með
skjátíma hjá

þér og
barninu þínu?

Vissir þú að
það getur haft
mikil áhrif á
málþroska

barnsins þíns
að horfa mikið

á ótalsett
efni?



Reynið að skapa reglu og gott andrúmsloft í
kringum heimalesturinn strax í upphafi þannig að
lesturinn geti orðið ánægjuleg samverustund.

Skoðið bókina með barninu og beinið athygli þess
að umgjörð bókarinnar, heiti hennar, myndum,
sögupersónum o.fl. til að komast inn í efni
sögunnar og vekja áhuga á því.

Gott er að spyrja leiðandi spurninga til að fá barnið
til að giska á innihald sögunnar og tjá sig um það
t.d. um atburði, framvindu, fyrirætlan,
hugarástand og líðan sögupersónanna.

Fáið barnið til að segja frá efni sögunnar, ræðið
efni textans og látið reyna á ályktunarhæfni þess.

Eflum lestrarfærni
barna 



Leggjum snjalltækjum alveg til hliðar á meðan,
bæði börn og fullorðnir. Verum til staðar með
barninu af áhuga.

Myndum augnsamband og bregðumst við því sem
barnið segir og gerir.

Förum inn í leik barnanna, dýpkum hann og
styðjum þannig við:

hlutverkaleik
að skiptast á
spuna í leiknum
mál

Virk samvera eflir félagsfærni barna og gefur okkur
tækifæri til að hrósa og byggja upp jákvæð
samskipti og áhuga barns á lestri

Virk samvera


